
 

   

 

30. april 2013 
 
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara: 

 

Naalakkersuisunut apeqqut, naalakkersuisuni ilaasortat allanik suliaqartarnerat imaluunniit 
allanik atorfeqartarnerat pillugu:  
 
 

1. Naalakkersuisuni ilaasortat sorliit Qinigaasinnaassuseq pillugu Ataatsimiititaliaq 
qinnuiginikuuaat suliatik allat imaluunniit atorfitik allat ingerlatiinnarumallugit? 
 

2. Naalakkersuisuni ilaasortat arlaat apeqqutip matuma tunniunnerata nalaani allanik 
suliaqarsimappat imaluunniit allanik atorfeqarsimappat, Qinigaasinnaassuseq pillugu 
Ataatsimiititaliamut tigummiinnarumallugu qinnutigisimanngisaminnik? 

 
(Inatsisartunut ilaasortaq Palle Christiansen, Demokraatit) 
 
Naalakkersuisunut ilaasortat arlaat atorfininnermi nalaani allanik suliaqarsimappat allanilluunniit 
atorfeqarsimappat, Naalakkersuisuni ilaasortanngortup atorfiit taakku iperartussaavai imaluunniit 
Qinigaasinnaassuseq pillugu Ataatsimiititaliamut qinnuteqartussaavoq suliat atorfiilluunniit 
tigummiinnarumallugit. Inatsisartut Naalakkersuisullu pillugit Inatsisartut inatsisaata § 25-ani taama 
allassimasoqarpoq. 
 
Qaammat ataaseq ingerlareerpoq Naalakkersuisut ivertinneqarmatali, taamaattumik 
naatsorsuutigisariaqarparput Naalakkersuisuni ilaasortanngortut allanik suliaqarsimagunik 
allanilluunniit atorfeqarsimagunik tigummiinnarusullugit maannagaaq Qinigaasinnaassuseq pillugu 
Ataatsimiititaliamut qinnuteqareersimassasut. 
 
Neriuppunga Naalakkersuisut ilimagisaq tamanna uppernarsarsinnaajumaaraat. 
 

Apeqqutit akeqquneqarput tiguneraniit ullut sulliviit naliginnaasut qulit qaangiutsinnagit.  


